
EUROGUNEA: EUROGUNEKO PMI KONPOSATUA 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Euroguneko jarduera guztiaren PMI indize konposatuaren datu aurreratua 49,4 puntutan 
kokatu da urrian, eta, beraz, hazkundea eta uzkurdura bereizten dituzten 50 puntuen atalasearen 
azpitik jaitsi da, nahiz eta adierazlea iraileko datua baino puntu bat beherago besterik ez den 
geratu. Zerbitzuen osagarriaren bilakaera kaskarrak eragin negatiboa izan du indizean, eta 
bigarren hilabetez jarraian egin du behera, epidemiaren "kezka" dela-eta. Izan ere, ezin izan da 
konpentsatu manufaktura-ekoizpenaren zatiaren azelerazioarekin, daturik onena lortu badu ere 
2018ko otsailetik. Zerbitzuen PMIa bost hiletako minimoetara jaitsi da, 46,2 puntuko atariko 
irakurketarekin, iraileko 48 puntuen aldean. Manufakturen sektoreak, aldiz, hobera egin du urrian: 
aurreko hileko 53,7tik 54,4 puntura. 

 

  Adierazlearen azalpena  
 

Euroguneko zerbitzuen eta manufakturen sektoretako 5.000 enpresari baino gehiagori hilero 
bidaltzen zaien galdetegi baten erantzunetatik lortzen da PMI Konposatua. Bi sektore horien aldean 
ekonomiaren egoera zein den neurtzeko balio du. Adierazle ekonomiko aurreratu bat da, hau da, 
beste adierazle batzuek etorkizunean izango duten bilakaera aurreratzeko balio digu; kasu honetan, 
esate baterako, BPGd-arena. Emandako datua 50etik gorakoa bada, ekonomia hazten ari dela esan 
nahi du; hortik beherakoa bada, ordea, ekonomia uzkurtzen ari den seinale. 

ERRESUMA BATUA: KPI 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 
 

Kontsumorako prezioen indizea % 0,5ean kokatu zen irailean, abuztuko % 0,2tik. Inflazioaren 
igoera horren arrazoia bigarren eskuko autoen kostuaren garestitzea izan zen, garraio mota horren 
eskariaren gorakadagatik, baita jatetxe eta kafetegietako prezioen igoera ere. 

 
 
 
 
 
 
 
 
  Adierazlearen azalpena  
 

KPIa hilero prestatzen da. Etxeek kontsumitzen dituzten oinarrizko zerbitzu eta ondasun multzoaren 
prezioen mailaren bilakaera erakusten du, “erosketa-saskia" izenarekin ezagutzen dena. Ez du 
produktuen prezioa adierazten, baizik eta batez beste haien balioa zenbat handitu edo txikitu den, 
ehunekotan adierazita. Balioaren aldaketak herrialdearen inflazioa zehaztuko du. 

AEB: BIGARREN ESKUKO ETXEBIZITZAK 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 
 

Bigarren eskuko etxebizitzen salmentek % 9,4 egin zuten gora joan den hilean, sasoien 
gorabeherak aintzat hartu gabe 6,54 milioiko urteko tasara, mailarik altuena 2006ko maiatzetik. 
Kontsultatutako ekonomialariek % 5eko igoera aurreikusi zuten, 6,30 milioira. 

 
 
 
 
 
 
 
 
 
 

  Adierazlearen azalpena  
 

Bigarren Eskuko Etxebizitzen Salmenta-indizea hilero argitaratzen da, eta hilean itxi diren salmenten 
tasa neurtzen du, etxebizitzena, jabekidetzena eta bigarren eskuko kooperatibena. Bigarren eskuko 
etxebizitzen proportzioa etxebizitza berriena baino handiagoa denez merkatuan, adierazle 
erabilgarri bat da higiezinen sektorearen joerak zehazteko. 

TXINA: BPGd 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 

Aurreko urtearekin alderatuta, Txinako ekonomia % 4,9 hazi zen 2020ko hirugarren hiruhilekoan, 
analistek aurreikusitako % 5,2aren azpitik, baina bigarren hiruhilekoko % 3,2aren gainetik. Munduko 
bigarren ekonomiarik handiena, beraz, % 0,7 hazi zen urteko lehen bederatzi hilabeteetan. 
Hiruhileko arteko datuei begira, BPGd-a % 2,7 igo zen hirugarren hiruhilekoan, % 3,2ko igoeraren 
itxaropenarekin eta aurreko hiruhilekoko % 11,5eko igoerarekin alderatuta. 

 
Halaber, BPGd-aren banakatzeak erakutsi zuen behin betiko kontsumoak ehuneko 1,7 puntuko 
igoera izan zuela, eta kapitalaren eratzeak ehuneko 2,6 puntukoa. Esportazio garbiek, aldiz, 
ehuneko 0,6 puntuko ekarpena egin zioten hedapenari. 

 
 
  Adierazlearen azalpena  
 

Estatistiken Bulego Nazionalak argitaratzen du barne produktu gordina (BPGd). Herrialde baten 
ekoizpena eta hazkunde ekonomikoa neurtzeko erabiltzen den adierazle ekonomiko bat da. Txinak 
ekoizten dituen azken zerbitzu edo ondasunen batuketa eginez lortzen da, eta denbora-tarte jakin 
batean erregistratzen da. Zerbitzu edo ondasun horiek lurralde nazionalean ekoitzitakoak izan behar 
dute, hala enpresa nazionalen nola atzerrikoen eskutik. 

KASU DATORREN ASTEAN GAI HAUEI… 
 

Data Eremua Adierazlea Aurreik. 
10/26 Alemania IFO enpresen egoera 93.0 
10/26 Alemania IFO aukerak 96.5 
10/26 Alemania IFOren gaur egungo ebaluazioa 89.8 
10/26 Estatu Batuak Chicagoko Fed-en indize nazionala 0.60 
10/26 Estatu Batuak Hileko etxebizitza berrien salmenta % 1.3 
10/26 Estatu Batuak Manuf. jarduera Fed Dallas 13.3 
10/27 Espainia Langabezia-tasa % 16.00 
10/27 Estatu Batuak Ondasun iraunkorren aginduak % 0.5 
10/27 Estatu Batuak Konf kontseiluaren kontsumitzailearen konfiantza 101.9 
10/27 Estatu Batuak Konf kontseiluaren egoera -- 
10/27 Estatu Batuak Konf kontseiluaren espektatibak -- 
10/27 Estatu Batuak Richmond manufakturen indizea 18 
10/28 Frantzia Kontsumitzailearen konfiantza 93 
10/28 Espainia Urte arteko xehekako salmentak -- 
10/28 Estatu Batuak Ondasun aurreratuen balantza komertziala -85.0b $ 
10/28 Estatu Batuak MoM handizkako inbentarioak % 0.4 
10/28 Estatu Batuak MoM xehekako inbentarioak -- 
10/28 Estatu Batuak AEB Petrolio gordinaren inbentarioak DOE -- 
10/29 Japonia Hileko xehekako salmentak % 1.0 
10/29 Japonia Kontsumitzailearen konfiantza-indizea 35.0 
10/29 Espainia MoM EBko KPI harmonizatua % 0.5 
10/29 Alemania Langabezia-tasa % 6.3 
10/29 Italia Sentimendu ekonomikoa -- 
10/29 Eurogunea Konfiantza ekonomikoa 89.6 
10/29 Eurogunea Konfiantza industriala -10.9 
10/29 Eurogunea Zerbitzuen konfiantza -14.0 
10/29 Eurogunea Kontsumitzailearen konfiantza -- 
10/29 Estatu Batuak Hasierako langabezia-eskaerak 780k 
10/29 Estatu Batuak Hiruhilekoko BPGd urtekotua % 31.8 
10/29 Eurogunea EBZren birfinantzaketa mota nagusia % 0.000 
10/29 Alemania MoM EBko KPI harmonizatua % 0.0 
10/29 Estatu Batuak Egiteke dauden hileko etxebizitzen salmentak % 3.0 
10/29 Japonia BOJen politikaren oreka mota -% 0.100 
10/30 Japonia YoY Tokioko KPI -% 0.1 
10/30 Japonia Hileko industria-ekoizpena % 3.0 
10/30 Frantzia Hiruhileko BPGd % 14.9 
10/30 Alemania Hileko xehekako salmentak -% 0.6 
10/30 Alemania Hiruhileko BPGd SA % 7.3 
10/30 Frantzia MoM EBko KPI harmonizatua % 0.0 
10/30 Espainia Hiruhileko BPGd % 13.5 
10/30 Italia MoM EBko KPI harmonizatua % 0.4 
10/30 Eurogunea Langabezia-tasa % 8.2 
10/30 Eurogunea Hiruhileko BPGd SA % 9.5 
10/30 Eurogunea Hileko KPIa % 0.1 
10/30 Eurogunea Urte arteko KPIaren kalkulua -% 0.3 
10/30 Eurogunea YoY azpiko KPIa % 0.2 
10/30 Italia WDA QoQ BPGd % 11.1 
10/30 Estatu Batuak Pertzepzioa Mich. U. 81.2 



 

 

 

ASTE HONETAN MERKATUETAN 
ERRENTA ALDAKORRA 
Jaitsiera orokorrak munduko burtsa nagusietan. Enpresen emaitzek 
aurreikuspenak gainditu zituzten astean, baina Estatu Batuetan zein 
Europan koronabirusarekin kutsatutako pertsonen kopuruaren 
gorakadak eragin negatiboa izan zuten burtsa-indizeetan. 
Kutsatutako pertsonen kopuruaren gorakadaren ondorioz, Europako 
gero eta herrialde gehiago hasi dira birusaren hedapena 
geldiarazteko neurriak ezartzen, susperraldi ekonomikoan duen 
eraginarekin. SARS-CoV-2 koronabirus berriak 43,1 milioi pertsona 
baino gehiago kutsatu ditu dagoeneko, eta heriotzen kopurua 1,1 
milioitik gorakoa da. Estatu Batuetako zerga-laguntzen sortaren 
negoziazioari dagokionez, Nancy Pelosi demokratak akordio bat 
lortzeko 48 orduko ultimatum bat eman zion Etxe Zuriari. Eta 
epemuga igaro den arren, badirudi Etxe Zuriak eta demokratek 
jarrerak hurbildu dituztela, nahiz eta oraindik ez diren ados jarri tokiko 
enpresa eta gobernuei eman beharreko laguntzetan. Aste honetan 
egin zen Trumpen eta Bidenen arteko hauteskunde-debatea. Eta, 
dirudienez, ez zuen eragin esanguratsurik izan boto-asmoan, 
inkestak Bidenen alde daudelako argi eta garbi azaroaren 3ko 
hauteskundeetarako aste eskas falta denean. Bestalde, Astrazeneca 
enpresak berriro ekin zion koronabirusaren aurkako txertoaren probei 
AEBetan, erregulatzaileek argi berdea eman ondoren, eta Johnson & 
Johnson enpresak ere laster ekingo die berriz entseguei. Ikuspuntu 
makroekonomikotik, Euroguneko PMI indize konposatua beheranzko 
bidera itzuli zen lehen aldiz ekainetik, nahiz eta datua espero baino 
pixka bat hobea izan. AEBetako hasierako langabezia-eskaerek 
ezusteko positiboa eman zuten, hainbat irakurketa etsigarriren 
ostean. 

 
ERRENTA FINKOA: 
AEBetan bilioi askoko zerga-pizgarri bat onartzeko aukerak core 
zorraren errentagarritasunen goranzko mugimendua hauspotu zuen. 
Horiek horrela, hamar urterako bonu amerikarraren 
errentagarritasunak 10 op egin zituen gora, % 0,84raino, eta hamar 
urterako Alemaniako tasak 5 op, -% 0,57raino. Zor periferikoari 
dagokionez, kutsatuen kopuruaren gorakadak eta murrizketa berriek 
errentagarritasunak handitzen lagundu zuten. Bada, Espainiako 
hamar urterako tasak 7 op egin zituen gora, % 0,20raino. Kredituak, 
bestalde, diferentzialak handitu zituen. 

 
 
 

DIBISAK / LEHENGAIAK: 
Dolarrak balioa galdu zuen euroaren aldean, AEBetan zerga-pizgarri 
berriak lortzeko aukeraren aurrean. Liberak ere balioa galdu zuen 
euroaren aurrean, akordio iragankorra amaitu baino lehen 
(abenduaren 31n) akordio bat lortzeko herrialde britainiarraren eta 
EBren arteko desadostasunen ondorioz. Lehengaiei begira, 
petrolioaren prezioa % 1,42 jaitsi zen, Estatu Batuetako inbentarioen 
handitzeak eta eskariaren txikitzeak eraginda. Urrearen balioa, 
bestetik, % 0,15 igo zen, 1.902,05 $/ontza mailaraino. 

INDIZEAK                      2020/10/23 
Aldaketa Ald 2020 
Astean 

IBEX 6.893,40 % 0,64 -% 27,81 
EUROSTOXX 50 3.198,86 -% 1,44 -% 14,59 
ALEMANIA 12.645,75 -% 2,04 -% 4,55 
INGALATERRA 5.860,28 -% 1,00 -% 22,30 
FRANTZIA 4.909,64 -% 0,53 -% 17,87 
ITALIA 21.050,96 -% 0,64 -% 17,86 
S&P 500 3.465,39 -% 0,53 % 7,26 
DOW JONES 28.335,57 -% 0,95 -% 0,71 
NASDAQ 100 11.692,57 -% 1,35 % 33,89 
NIKKEI 225 23.516,59 % 0,45 -% 0,59 
SHANGHAI 3.278,00 -% 1,75 % 7,47 
MSCI WORLD 2.430,54 -% 0,39 % 3,06 
MSCI GORAKORRAK 1.136,45 % 1,10 % 1,95 
 

Gobernuen tasak 2020/10/23 
Aldaketa Ald 2020 
Astean 

2 urte    

ALEMANIA -0,76 2 -16 
ESPAINIA -0,55 1 -16 
AEB 0,16 1 -141 
5 urte    

ALEMANIA -0,77 3 -30 
ESPAINIA -0,28 12 -20 
10 urte    

ALEMANIA -0,57 5 -39 
ESPAINIA 0,20 7 -27 
AEB 0,84 10 -107 

Kreditu-spreada (op) 2020/10/23 
Aldaketa 
Astean Ald 2020 

ITRX EUROPE (5A) 55,14 2 11 
ITRX EUR XOVER (5A) 329,43 3 123 

 
Dibisak 2020/10/23 

Aldaketa Ald 2020 
Astean 

$/€ 1,19 % 1,21 % 5,76 
Yena/€ 124,19 % 0,57 % 1,98 
gpb/€ 0,91 % 0,23 % 7,43 

 
Lehengaiak               2020/10/23 

Aldaketa Ald 2020 
Astean 

BRENT 41,07 -% 1,42 -%38,17 
URREA 1.902,05 % 0,15 % 25,36 
 



 

 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak edonoiz 
aldatu daitezke, aurretik horren berri eman beharrik gabe. Kutxabank Gestión SGIIC SAUk ez 
du agiri honen eta bere edukien erabilerak sortu ditzakeen kalteen gaineko erantzukizunik 
hartzen. Finantza-merkatuetan eragiketak egiteak arrisku handiak sortu ditzake, eta posizioa 
etengabe zaindu behar da. Txosten hau ez da eskaintza bat ez eta finantza-aktiboak erosi 
edo saltzeko eskaera bat ere. Agiri hau zu informatzeko besterik ez da, eta hirugarrenek ezin 
dute berregin edo banatu. Era berean, ezin da, inolako aitzakiapean, osorik edo zati bat 
argitaratu. 


